
ADMINISTRAZIO-BALDINTZA PARTIKULARREN ETA PRESKRIPZIO TEKNIKOEN 
AGIRIA, GESTIÓN DE CENTRALES DEL AÑARBE SA  

GAS NATURALEZ HORNITZEKO ESPARRU-AKORDIOA ARAUTZEN DUENA 
 

 KARATULA  

 
 
1. Erakunde kontratatzaileak eta kontratazio-organoa: 

 

 
- Erakunde kontratatzaileak: Gestión de Centrales del Añarbe (GECASA). 
- Kontratazio-organoa: GECASAren Administrazio Kontseilua. 

 

 
 
2. GECASAko kontratatzailearen profilera sartzea: 

 

 
- GECASAren web-orriaren bidez (https://www.gecasa.eus/), edo Kontratazio Publikoa 
Euskadin plataformaren web-orriaren bidez (http://www.contratacion.euskadi.eus). 

 

 
 
3. Esparru-akordioaren lizitazio- eta esleipen-iragarkiak argitaratzeko gastuak: 

 

 Ez daude.  

 
 
4. Esparru-akordioan onartua izateko dokumentazioa aurkeztea: 

 

 

- Aurkezteko era: eskaintzak bitarteko elektronikoen bitartez aurkeztuko dira, Eusko 
Jaurlaritzaren lizitazio elektronikorako aplikazioaren bidez, helbide honetan: 
http://www.contratacion.euskadi.eus. 

 
- Aurkezteko epea: hogeita hamar egun natural, lizitazio-iragarkia igortzen den datatik 
aurrera. Epearen azken eguna larunbata, igandea edo jaieguna bada, epea hurrengo 
egun baliodunera arte luzatuko da.  

 
- Komunikazio- eta jakinarazpen-bitartekoak: bat etorriz SBELDaren (1) 61. artikuluan 
eta SPKLaren (2) hamabosgarren xedapen gehigarriko 1. atalean xedatutakoarekin 
(SBELDaren 61. artikulu horren berariazko igorpenez), kontratazio-prozedura honetan 
egingo diren komunikazioak eta jakinarazpenak agerraldi elektroniko bidez egingo dira, 
Eusko Jaurlaritzaren lizitazio elektronikorako aplikazioaren bidez. Jakinarazpen edo 
komunikazio bat bidaltzen den bakoitzean, lizitatzaileak bidalketaren abisua jasoko du 
horretarako ematen duen abisu-helbide elektronikoan. 
 

 (1) 3/2020 Errege Lege Dekretua, otsailaren 4koa, presako neurriena eta zeinaren bidez Espainiako 
ordenamendu juridikoan txertatzen baitira Europar Batasuneko zenbait zuzentarau honako eremu hauetan: 

sektore jakin batzuetako kontratazio publikoa, aseguru pribatuak, pentsio-planak eta -funtsak, tributuen 
eremua eta auzi fiskalak. 
 (2) 9/2017 Legea, azaroaren 8koa, Sektore Publikoko Kontratuena, Europako Parlamentuaren eta 

Kontseiluaren 2014ko otsailaren 26ko 2014/23/EB eta 2014/24/EB Zuzentarauen transposizioa egiten duena 
Espainiako ordenamendu juridikora. 

 

  
5. Esparru-akordioaren xedea: 

 

 

Loiolako HUAren energia-kogenerazioko instalaziorako gas naturala hornitzea. 
CPV Kodea: 09123000 - Gas naturala. 

 

 
  

https://www.gecasa.eus/
http://www.contratacion.euskadi.eus/
http://www.contratacion.euskadi.eus/

6. Kontratazio-prozedura: 
 

 

- Lehen fasea: prozedura ireki bat tramitatu ondoren, esparru-akordioa esleituko zaie 
agiri honetan ezarritako baldintzak betetzen dituzten enpresa merkaturatzaileei. 
- Bigarren fasea: esparru-akordioa izenpetu ondoren, GECASAk esparru-akordioa sinatu 
duten enpresei eskaintza ekonomikoa egin dezaten eskatuko die hornikuntza-kontratuak 
esleitzeko. Esleipen irizpide bakarra prezioa baxuarena izango da. Bigarren fase hori 
errepikatu egingo da hasierako kontratuaren eta ondorengoen iraunaldia amaitzen 
denean, esparru-akordioak irauten duen denboran. 

 

  
7. Esparru-akordioaren eta kontratuen iraupena: 

 

 
- Esparru-akordioa: hasieran urtebeteko iraupena izango du, eta GECASAk luzatu ahal 
izango du urtebeteko hiru alditarako. 
- Kontratuak: Esparru akordioan oinarritzen diren kontratuen iraupena eskaintza 
eskaeretan adierazten dena izango da. Esparru-akordioan oinarrituta esleitzen den 
lehenengo kontratuaren indarraldia 2023ko urtarrilaren 1ean hasiko da. Kontratuak ez 
dira inola ere luzatuko. 

 

  
8. Balio zenbatetsia: 

 

 
Esparru-akordioaren guztizko balio zenbatetsia: 15.854.556 euro, BEZ kanpo (gehienez 
lau urtetarako). 
Kontratuaren balio zenbatetsia: 3.963.639 euro, BEZ kanpo (hamabi hilabeteko 
eperako). 

 
 

  
9. Esparru-akordioan onartua izateko eskatutako kaudimena: 

 

 

Gas naturalaren hornikuntzaren esparruan, azken hiru urte erabilgarrien barruko ekitaldi 
onenari dagokionez (horien gainean urteko kontuak onartzeko obligazioa iraungita 
dagoena), negozioen urteko bolumenak, gutxienez, 5.945.458,50 euro, BEZ kanpo, izan 
behar du. 

1. kapitulua. Xedapen orokorrak 
 
 
1. Esparru-akordioaren xedea 
 
Esparru-akordioaren xedea da GECASA gas naturalez hornitzea, Loiolako HUAn 
dagoen energia-kogenerazio instalazioan dagoen gas naturalaren eskaria asetzeko. 
 
Kogenerazio-instalazioak bi zati ditu: lehenengoa 1.416 kW-ko unitate-potentziako hiru 
motorrez osatua dago, eta erregai gisa gas naturala erabiltzen dute. Bigarrena, berriz, 
805 kW-ko unitate-potentziako bi motorrez osatua dago. Hauek, erregai gisa, 
hondakin-uren arazketa-prozesutik bertatik lortutako biogasa erabiltzen dute, energia 
elektrikoa eta termikoa lortzeko. 
 
Orientazio gisa soilik, gaur egun, gas naturalaren hornikuntza-puntuari dagozkion 
datuak honako hauek dira: 
 
- Hornikuntza-puntuaren identifikazio unibertsaleko kodea (HPUK): ES 

0229100002439449SD (Donostiako Hipika bidea 70ean kokatua) 
 
- Enpresa banatzailea: Nortegas Energía Distribución SAU 
 
- Sareetara hornikuntza-puntuaren konexioaren presioa: 4 bar baino gehiagoko eta 

60 bar edo gutxiagoko presioa duen gasbidera konexioa 
 
- Dagokion tarifa-taldea: RL. 8 
 
- Kontsumo historikoa ondorengo epe hauen artean: 
 

1. 2020ko urtarrila eta abendua artean: 53.397 MWh 
2. 2021ko urtarrila eta abendua artean: 44.042 MWh 

 
- Urteko kontsumo zenbatetsia: 45.000 MWh/urte 
 
- Kontratatutako eguneroko emaria: 240.000 kWh/egun 
 
- Kontagailua:  
 

Marka: “ACTARIS” 
Modeloa: “FLUXI 2100” 
Tamaina: G400 DN100 PN16 
Serie zk.: 9028502001/B 
Urtea: 2006 

- Bihurgailua: 
 

Marka: “ITRÓN” 
Modeloa: “CORUS” 
Serie zk.: 3403760057 
Urtea: 2018 

 
Aurreko datuak berriro adieraziko dira hornikuntza-kontratua esleitzeko prozeduran 
esparru-akordioa sinatzen dutenei igorriko zaizkien eskaintza ekonomikoko 
eskaeretan. Eskaera horietan kontsumo zenbatetsia adieraziko da. Kontsumo hori 
orientatzailea baino ez da izango; ez du GECASA lotetsiko eta ez da hornikuntza-
puntuan kWh guztiak kontsumitzera behartua egongo. Zenbatetsitako kontsumoan edo 
bolumenean izandako desbideratzea ezingo da erreklamatu, zigortu edo errekargua 
ezarri, ezta kontsumo moduan edo kurban izandako aldaketak ere. Hornitu beharreko 
gas naturaleko bolumena dagokion kontratua indarrean dagoen bitartean adierazten 
diren beharrek baldintzatuko dute, baina GECASA ez da gas naturaleko kantitate 
maximoa edo minimoa kontsumitzera behartua egongo. Zenbatetsitako kontsumoaren 
eta benetan hornitutako bolumenaren arteko diferentziak badaude, enpresa 
merkaturatzaileak ezingo ditu errekarguak edo zigorrak ezarri. 
 
Dagokion hornikuntza-kontratua gauzatzean, eta indarrean dagoen aplikatzeko 
araudian xedatutakoarekin bat etorriz, igorritako eskaintza ekonomikoko eskaeran 
adierazitako kontratatutako eguneroko emaria aldatu ahal izango du GECASAk. Kasu 
horretan, enpresa merkaturatzaile esleipendunak, kostu gehigarririk gabe, dagokion 
emari-aldaketa tramitatu beharko du konpainia banatzailearen aurrean. 
 
Azken batean, prozedura honen helburua da esparru-akordioa sinatzea gas naturala 
merkaturatzen duten enpresa batekin edo batzuekin, eta, ondoren, horien artean gas 
naturala hornitzeko kontratua esleitzea, idatz-zati honetan adierazitako hornidura-
punturako. 
 
Esparru-akordioa prozedura ireki baten bidez esleituko da eta prozedura hori, beraz, 
ondo bereizitako bi fase hauetan egituratzen da: 
 
- Lehenengo fasean, enpresek eskatu ahal izango dute esparru-akordioan parte 

hartzea. GECASAk baldintzen agiriak eskatutako baldintzak betetzen dituzten 
enpresak aukeratuko dituzte eta esparru-akordioa sinatuko dute onartutako 
lizitatzaileekin. Lehen fase horretan, enpresek ez dute inolako eskaintza 
ekonomikorik aurkeztu beharko, eta nahikoa izango da agiri honen 9.3 baldintzan 
adierazitako dokumentazioa aurkeztea. 

 
- Bigarren fasean, esparru-akordioa sinatu ondoren onartutako enpresa 

merkaturatzaileekin, gas naturala hornitzeko kontratua lizitatuko da. Horretarako, 
esparru-akordioa sinatu duten enpresa guztiei eskatuko zaie eskaintza ekonomikoa 
aurkez dezatela, eta hornidura-kontratua esleituko zaio hornidura punturako 
preziorik baxuena aurkezten duten enpresari. Prozeduraren fase hori errepikatuko 
da hasiera batean esleitutako hornidura-kontratuen eta hurrenez hurrenekoen 
indarraldia amaitu aurretik, Esparru-akordioaren indarraldian zehar. 
 
Esparru-akordioa sinatu duten enpresak ez daude behartuta esparru-akordiotik 
eratorritako kontratu zehatzetarako eskaintzak aurkeztera. 

Esparru-akordioa indarrean dagoen bitartean hainbat kontratu esleituko diren arren, 
baldintza-orrian enpresa esleipendunak edo kontratistak, edo kontratuak berak, 
singularrean edo pluralean aipatzen dira, , berdin dio. 
 
 
2. Araubide juridikoa eta jurisdikzioa 
 
Esparru-akordioa, berori prestatzeari eta esleitzeari dagokionez, administrazio-
baldintza partikularren eta preskripzio teknikoen agiriak (aurrerantzean, ABPA) 
arautzen du. 
 
ABPAn aurreikusi gabekoari dagokionez, esparru-akordioa arautzen dute Sektore 
Bereziei buruzko 3/2020 Errege Lege Dekretuan ezarritako xedapenek —3/2020 
Errege Lege Dekretua, otsailaren 4koa, presako neurriena eta zeinaren bidez 
Espainiako ordenamendu juridikoan txertatzen baitira Europar Batasuneko zenbait 
zuzentarau honako eremu hauetan: sektore jakin batzuetako kontratazio publikoa, 
aseguru pribatuak, pentsio-planak eta -funtsak, tributuen eremua eta auzi fiskalak— 
(aurrerantzean, SBELD). 
 
Esparru-akordioaren ondorioei, betetzeari eta azkentzeari dagokienez, hura arautuko 
dute ABPAk eta sinatzen den esparru-akordioak berak, eta, dokumentu horietan 
aurreikusi gabekoari dagokionez, SBELDan eta zuzenbide pribatuan ezarritako arauek. 
 
9/2017 Legea, azaroaren 8koa, Sektore Publikoko Kontratuena, Europako 
Parlamentuaren eta Kontseiluaren 2014ko otsailaren 26ko 2014/23/EB eta 2014/24/EB 
Zuzentarauen transposizioa egiten duena Espainiako ordenamendu juridikora 
(aurrerantzean, SPKL), esparru-akordioari aplikatuko zaio soilik ABPAk arau horretara 
berariaz jotzen duen guztian. 
 
Halaber, esparru-akordioa gas naturalaren eta, oro har, hidrokarburoen hornidurari eta 
merkaturatzeari aplikatu beharreko araudi sektorialak arautuko du. 
 
Administrazioarekiko auzien jurisdikzio-ordenak izango du eskumena lizitazioaren 
garapenarekin eta, oro har, esparru-akordioa prestatu eta esleitzeko fasearekin 
lotutako auziak ebazteko, baita aldaketei dagokienez ere, azken horien inpugnazioa 
Estatuko Administrazio Orokorraren Erregelamenduaren 110. eta 111. artikuluetan 
ezarritakoa ez betetzean oinarritzen denean. Administrazioarekiko auzi-errekurtsoa 
jarri aurretik, dagokion erreklamazioa aurkeztu ahal izango da Euskal Autonomia 
Erkidegoko Kontratuen inguruko Errekurtsoen Administrazio Organoan, SBELDaren 
119. artikuluan eta hurrengoetan xedatutakoaren arabera. 
 
Esparru-akordioan oinarrituta esleitzen diren kontratuak, haiek prestatzeari eta 
esleitzeari dagokionez, arautuko dira ABPArekin, sinatutako esparru-akordioarekin eta 
GECASAk enpresei bidaltzen dieten eskaintza ekonomikoaren eskabidearekin bat 
etorriz. Dokumentu horietan aurreikusita ez dagoen orori dagokionez, kontratuak 
SBELDan ezarritako arauek zuzenduko dute. 
 
Kontratuen ondorioei, betetzeari eta azkentzeari dagokienez, honako hauek arautuko 
dituzte haiek: ABPAk, sinatutako esparru-akordioak eta enpresa esleipendunek 
aurkeztutako eskaintza ekonomikoak. Dokumentu horietan aurreikusita ez dagoen orori 
dagokionez, kontratuak SBELDan eta zuzenbide pribatuan ezarritako arauek 
zuzenduko dute. 

Halaber, kontratuak, gas naturalaren eta, oro har, hidrokarburoen hornidurari eta 
merkaturatzeari aplikatu beharreko araudi sektorialak arautuko du. 
 
Jurisdikzioari dagokionez, baldintza honetan esparru-akordiorako aldez aurretik 
ezarritakoa aplikatuko zaie kontratuei, kontratu horien zenbatekoaren arabera 
SBELDan ezarritakoaren bat etorriz. 
 
 
3. Erakunde kontratatzaileak eta kontratazio-organoa 
 
Erakunde kontratatzailea GECASA sozietatea da. 
 
Esparru-akordioa esleitzeko eta kontratuak esleitzeko kontratazio-organo eskuduna 
GECASAko Administrazio Kontseilua da. Horrek, hala badagokio eta aplikatzekoak 
diren zuzenbide pribatuko arauen arabera, egokiak iruditzen zaizkion pertsonei 
berariaz ahalmena eman ahal izango die jarduketa zehatzak gauzatzeko. 
 
 
4. Esparru-akordioaren eta kontratuen iraupena 
 
Esparru-akordioak urtebeteko iraupena izango du hasiera batean. Iraupen hori esparru-
akordioa formalizatzen den egunetik aurrera zenbatuko da. 
 
Esparru-akordioa urtebeteko hiru alditarako luzatu ahal izango da. GECASAk alde 
bakarrez erabakiko du luzapenen inguruan, eta ulertuko da horiek formalizatuta geratzen 
direla esparru akordioa sinatu duten enpresek dagokion jakinarazpena jasotzen 
dutenean. Jakinarazpen hori GECASAk egin beharko du hasierako aldia edo uneko 
luzapena amaitu baino hiru hilabete lehenago, gutxienez. 
 
Esparru akordioan oinarritzen diren kontratuen iraupena eskaintza eskaeretan 
adierazten dena izango da. Esparru-akordioan oinarrituta esleitzen den lehenengo 
kontratuaren indarraldia 2023ko urtarrilaren 1ean hasiko da. Kontratuak ez dira inola 
ere luzatuko. 
 
Kontuan hartuta Esparru-akordioaren indarraldia amaitzen denetik esleitutako azken 
kontratuaren indarraldia amaitzen den arteko denboraldia, zehaztu behar da kontratu 
horiek ABPAn eta esparru-akordioan bertan ezarritakoak arautzen jarraituko dutela. 
 
 
5. Esparru-akordioaren eta kontratuen balio zenbatetsia 
 
Esparru-akordioaren urteko balio zenbatetsia: 3.963.639 euro, BEZ kanpo (urtebeteko 
eperako). 
 
Esparru-akordioaren guztizko balio zenbatetsia, esparru-akordioaren gehieneko 
iraunaldirako (lau urte), 15.854.556 € da, BEZa kanpo, SBEDLaren 4.13 artikuluak 
xedatutakoaren arabera. 
 
Balio zenbatetsi horrek ez dakar gastu-konpromisorik GECASAren aldetik, eta 
ordaintzeko betebeharra sortzen dute, soil-soilik, dagozkion kontratuak egikaritzean 

benetan egindako hornidurek. 17. atalean adierazitakoaren arabera zehaztuko da 
GECASAk enpresa kontratistari emango dion ordainsaria. 
 
 
6. Esleipen-prozedura 
 
Esparru-akordioa prozedura irekiaren bidez esleituko da, eta, horren arabera, esparru-
akordioan onartuak izateko ABPAn ezarritako eskakizunak betetzen dituzten 
lizitatzaileak hautatuko dira. 
 
Onartutako lizitatzaileekin esparru-akordioa sinatu ondoren —akordioaren hasierako 
iraunaldirako—, kontratuen lizitazioari ekingo zaio. Ondorio horietarako, dagokion 
eskaera igorriko zaie esparru-akordioa sinatu duten enpresa guztiei eskaintza 
ekonomikoa aurkez dezaten. Kontraturako preziorik baxuena aurkezten duen enpresari 
esleituko zaio kontratua. Eskaintza eskaerek hurrengo informazioa jasoko dute: 
 
- Lizitazioaren gehieneko aurrekontua (BEZ barne), kontratuaren balio zenbatetsia 

(BEZik gabe) eta termino aldakorraren erreferentziako batezbesteko prezioa. 
 
- Kontratatutako eguneko emaria, aurreikusitako kontsumoa eta aurreko hamabi 

hilabeteetan metatutako kontsumoa. 
 
- Hornitze-puntuaren ezaugarriak (HPUK; enpresa banatzailea; hornidura-puntuaren 

konexioaren presioa sareetara; dagokion tarifa-taldea; kontagailuaren eta 
bihurgailuaren datuak). 

 
- Kontratuaren iraupena. 

 
- Aplikatu beharreko termino finko eta aldakorrak zehazteko irizpideak. Alde 

horretatik, eskaintzaren eskaerarekin adieraziko da eskaini beharreko termino 
aldagarriak berrikusi ezin den prezioa izan behar duen (kontratu osoan prezio 
konstantea) edo, bestela, prezio berrikusgarria izango den. Azken kasu horretan, 
eskaintza-eskaerek prezio aldakorra zehazteko erabiliko den egitura adieraziko 
dute, une bakoitzean egokitzat jotzen diren parametroekin (Brent, TTF, MIBGAS 
kotizazioak, kanbio-tasen kotizazioak, etab.), baita termino aldakorra zein 
maiztasunekin eta nola berrikusiko den ere. 

 
Eskaintza eskaeran, eskaintza bat anormaltzat jotzen den kasuak identifikatzeko 
aukera emango duten parametroak adieraziko dira. 
 

- Eskaintzak aurkezteko epemuga. 
 
Eskaintza-eskaeran adierazten diren kontratatutako kontsumoak eta potentziak gutxi 
gorabeherakoak baino ez dira izango, eta ez dute GECASArentzat loturarik izango, eta 
GECASAk ez du hornidura-gunean kWh guztiak kontsumitu beharrik izango. Beraz, 
ezin izango dira erreklamatu, ez zigortu edo gainkargatu zenbatetsitako bolumena edo 
kontsumoa desbideratzea, ez eta kontsumo-forman edo -kurban egindako aldaketak 
ere. Hornitu beharreko gas naturalaren bolumena kontratuaren indarraldian zehar 
agerian jartzen diren beharren araberakoa izango da, eta GECASAk ez du inolaz ere 
gas naturalaren kantitate maximo edo minimo bat kontsumitzeko konpromisorik 
hartuko. Enpresa merkaturatzaileak ezin izango du errekargurik edo zigorrik ezarri 
aurreikusitako kontsumoaren eta benetan hornitutako bolumenaren arteko 

diferentziengatik. 
 
Hurrengo hornidura-kontratuak modu berean esleituko dira, esparru-akordioa luzatuz 
gero. 
 
Esparru-akordioa sinatu duten enpresak ez daude behartuta esparru-akordiotik 
eratorritako kontratu zehatzetarako eskaintzak aurkeztera. 
 
 

2. kapitulua. Esparru-akordioa 
 
 
7. Esparru-akordioan onartua izateko eskakizunak 
 
Esparru-akordioan onartuko dira jarduteko gaitasun osoa duten pertsonak, 
kontratatzeko debekurik ez dutenak eta ABPAren karatulako 9. puntuan eskatzen den 
kaudimena dutenak. 
 
 
7.1. Ahalmena 
 
Enpresek kontratuaren xedea egiteko behar den enpresa edo lanbide gaikuntza izan 
beharko dute. 
 
Merkatuen eta Konpetentziaren Batzorde Nazionalak (www.cnmc.es) argitaratutako 
gas naturaleko enpresa merkaturatzaileen zerrendan dauden enpresa 
merkaturatzaileek bakarrik hartu ahal izango dute parte lizitazioan. 
 
GECASArekin kontratatzeko ahalmena izango dute Espainiakoak ez diren Europar 
Batasuneko estatu kideetako enpresek, baldin eta, ezarrita dauden estatuko legeriaren 
arabera, hornidura egiteko gaituta badaude. Enpresa horiek kokatuta dauden estatuko 
legeriak baimen berezi bat eskatzen duenean edo erakunde jakin bateko kide izatea 
eskatzen duenean hornidura egikaritu ahal izateko, eskakizun hori betetzen dutela 
egiaztatu beharko dute. 
 
 
7.2. Kaudimena 
 
Esparru-akordioan onartuak izateko, enpresek ABPAren karatulako 9. puntuan 
adierazitako kaudimena dutela egiaztatu beharko dute. 
 
Eskatutako kaudimena egiaztatzeko, beste erakunde batzuen kaudimenean oinarritu 
nahi duten lizitatzaileek —erakunde horiekin dituzten loturen izaera juridikoa edozein 
dela ere— notario aurrean sinatutako idazkia aurkeztu beharko dute, ABPAri atxikitako 
eranskinetan jasota dagoen ereduaren arabera. Idazki horretan, inplikatutako enpresek 
adierazi beharko dute beren irismen osoan ezagutzen dituztela lizitatzailea aurkezten 
den lizitazioaren baldintzak eta badutela eskatutako kaudimena —beharrezko 
egiaztagiriak aurkeztu beharko dituzte, ABPAren 9.3 baldintzan ezarritako moduan—. 
Adierazi beharko dute, baita ere, kontratua egikaritzeko behar diren bitartekoak 
lizitatzailearen esku jartzeko borondate ezeztaezina, esleipendun izanez gero —Kode 
Zibilaren 1257.2 artikuluan xedatutakoa berariaz onartuta. Gainera, GECASAk berariaz 
baimendu beharko du bitarteko horiek ordezkatzea edo aldatzea. Idazki hori 

http://www.cnmc.es/


 
 

7 

aurkezteak GECASAk aipatutako konpromisoa onartzea ekarriko du berekin, dena 
delako lizitatzailea esleipendun suertatuz gero. 
 
 
8. Esparru-akordioaren publizitatea 
 
Esparru-akordioaren lizitazioa eta formalizazioa Europar Batasunaren Egunkari Ofizialean 
eta GECASAko kontratatzailearen profilean argitaratuko dira, SBELDaren 78. eta 79. 
artikuluetan, hurrenez hurren, ezarritakoaren arabera. 
 
Esparru-akordioaren esleipena GECASAko kontratatzailearen profilean argitaratuko da. 
 
Esparru-akordio batean oinarritutako kontratuen esleipena argitaratuko da kontratuak 
esleituak izan diren hiru hilekoa bukatu ondorengo hurrengo hogeita hamar egunetan, 
SBELDaren 79.3 artikuluan ezarritako baldintzetan.  
 
Horrez gain, esparru-akordioaren aldaketak —hala badagokio, erakunde 
kontratatzailearen kontratazio-organoak erabakitakoak— Europar Batasunaren Aldizkari 
Ofizialean eta/edo kontratatzailearen profilean argitaratuko dira, SBELDaren 112.2 
artikuluan adierazitako baldintzetan. 
 
Era berean, kontratatzailearen profilean argitaratuko da SBELDaren 74. artikuluan 
zerrendatutako gainerako informazioa. 
 
GECASAko kontratatzailearen profilera sartzeko, GECASAren web-orrira jo beharko da 
(https://www.gecasa.eus), edo Kontratazio Publikoa Euskadin plataformaren web-orrira 
(http://www.contratacion.euskadi.eus). 
 
 
9. Dokumentazioa aurkeztea 
 
 
9.1. Baldintza-agirietarako eta gainerako dokumentazio osagarrirako sarbidea 
 
Baldintza-agiriak eta dokumentazio osagarria eskuragarri egongo dira lizitazio-iragarkia 
argitaratzen den egunetik aurrera, proposamenak aurkezteko epe osoan, GECASAko 
kontratatzailearen profilean. 
 
 
9.2. Aurkezteko bideak 
 
Esparru-akordioan onartua izateko dokumentazioa eta kontratuak esleitzeko eskaintzak 
bitarteko elektronikoak erabilita aurkeztuko dira, SBELDaren 61. artikuluan eta 
SPKLaren hamabosgarren xedapen gehigarriko 1. paragrafoan ezarritako eskakizunekin 
bat etorriz. 
 
Dokumentazioa eta proposamenak modu elektronikoan aurkezteko behar diren 
informazioa eta zehaztapen teknikoak, data zifratzea eta baliozkotzea barne, Eusko 
Jaurlaritzaren lizitazio elektronikorako aplikazioaren webgunean daude adierazita, 
helbide honetan: http://www.contratacion.euskadi.eus. 
 

https://www.gecasa.eus/
http://www.contratacion.euskadi.eus/
http://www.contratacion.euskadi.eus/

Bi fasetan bidali ahal izango dira eskaintzak bitarteko elektronikoen bidez. Lehenik eta 
behin, eskaintzaren aztarna elektronikoa transmitituko da —horren bidez, eskaintza 
ondorio guztietarako aurkeztu dela ulertuko da— eta, gero, eskaintza bera, gehienez ere 
hogeita lau orduko epean. Bigarren bidalketa hori adierazitako epean egiten ez bada, 
eskaintza erretiratu egin dela ulertuko da. 
 
Eskaintzaren aztarna elektronikotzat datuen multzo bat hartzen da. Horiek sortzeko 
prozesuak bermatzen du aipatutako datuak zalantzarik gabe lotzen direla eskaintzaren 
edukiarekin, eta aukera ematen du eskaintzaren edukian izan litezkeen aldaketak 
detektatzeko, haren osotasuna bermatuta. Espedienteari erantsi beharreko 
dokumentuen kopia elektronikoek —jasotzeko gaitutako organoaren sinadura elektroniko 
aitortuarekin autentifikatuta— ondore berberak izango dituzte, baita dokumentu horien 
kopia konpultsatuen balio bera ere. 
 
 
9.3. Artxibo elektroniko bakarraren edukia 
 
Lizitatzaileek artxibo elektroniko bakarra aurkeztu beharko dute, eduki honekin: 
 
1. Esparru-akordioan parte hartzeko eskaera, ABPAren 1. eranskinaren arabera. 
 
2. Lizitatzailearen jarduteko gaitasunaren eta, hala badagokio, haren ordezkaritzaren 

egiaztagiriak: 
 

- Pertsona juridikoak diren enpresaburuen jarduteko gaitasuna eratze-
eskrituraren edo -dokumentuaren, estatutuen edo fundazio-egintzaren bidez 
egiaztatuko da —horietan, jarduera erregulatzen duten arauak ageriko dira—. 
Aipatutako dokumentuak behar bezala inskribatuta egongo dira, hala 
badagokio, pertsona juridiko motaren arabera dagokion erregistro publikoan. 

 
- Europar Batasuneko kide diren estatuetako enpresaburu ez espainolei 

dagokienez, jarduteko gaitasuna ziurtatzeko, ezarrita dauden estatuko 
legeriaren arabera dagokion erregistroan izena emanda daudela ziurtatu behar 
dute, edo zinpeko aitorpen edo ziurtagiri bat aurkeztu bestela, ezartzekoak 
diren Europar Erkidegoko xedapenei jarraituz. 

 
- Gainerako enpresaburu atzerritarren kasuan, jarduteko gaitasuna ziurtatzeko, 

dagokien estatuan Espainiak duen diplomaziako misio iraunkorraren edo 
enpresak egoitza duen lurralde esparruko kontsuletxeko bulegoaren txostena 
aurkeztuko dute. Txosten horren bitartez justifikatu beharko dute atzerriko 
enpresaren jatorriko estatuak funtsean modu berdintsuan onartzen duela 
Espainiako enpresek hango administrazioarekiko eta SBELDaren 5. artikuluan 
adierazitakoen pareko sektore publikoko erakunde, organismo edo entitateekiko 
kontratazioetan parte hartzea. 

 
- Ordezkari gisa aurkezten diren pertsonek, edo proposamenak beste norbaiten 

izenean sinatzen dituztenek, nortasun agiri nazionalaren kopia aurkeztuko dute, 
baita horretarako ahalorde askietsia ere. Ahalordeak Merkataritza Erregistroan 
inskribatuta agertu beharko du, Merkataritza Erregistroaren Erregelamenduan 
horretarako ezarritakoaren arabera hala eskatzen denean. 

3. Erantzukizunpeko adierazpena, ABPAren 2. eranskinaren arabera, lizitatzailea 
SPKLaren 71. artikuluan ezarritako kontratatzeko debekuetako bakar batean ere 
sartuta ez dagoela jasoko duena (SBELDaren 30. artikulura espresuki jota). 

 
4. Lizitatzaileak indarrean dauden xedapenek ezarritako zerga-betebeharrak eta 

Gizarte Segurantzarekikoak egunean dituenaren egiaztagiriak. 
 
5. ABPAren karatulako 9. puntuan eskatzen den kaudimenaren egiaztagiriak. 
 

Lizitatzailearen fakturazio edo negozio bolumena honela egiaztatuko da:  
 

- Merkataritza Erregistroan gordailututako eta onartutako urteko kontuak, 
enpresaburua erregistro horretan izena emanda balego; bestela, izena emanda 
egon behar dueneko erregistro ofizialean gordailututakoak. Merkataritza 
Erregistroan izena eman ez duten banakako enpresaburuek Merkataritza 
Erregistroak legalizatutako bere inbentario liburuen eta urteko kontuen bidez 
egiaztatuko dute urteroko negozio bolumena. 

 
- Lizitatzaileak sinatutako erantzukizunpeko adierazpena, energia elektrikoz 

hornitzeko kontratuetan duen fakturazio bolumena, OMIErekiko indexazio bidez 
kalkulatutako prezioekin, edo energia elektrikoz hornitzearen esparruan duen 
negozio bolumena adieraziko duena. 

 
6. Adierazpenen notario-akta, ABPAren 3. eranskinaren arabera, lizitatzaileak, 

esparru-akordioan onartua izateko eskatzen den kaudimena egiaztatzeko, beste 
erakunde batzuen kaudimenean oinarritu nahi badu. 

 
7. Atzerriko enpresen erantzukizunpeko adierazpena. Bertan jasoko da esparru-

akordiotik edo kontratuetatik zuzenean edo zeharka sor daitezkeen gorabehera 
guztietarako Espainiako maila guztietako epaitegi eta auzitegien jurisdikzioaren 
mende jartzen direla, eta, hala badagokio, lizitatzaileei legokiekeen atzerriko 
jurisdikzio-foruari uko egiten diotela. 

 
GECASAk beretzat gordetzen du egokitzat jotzen dituen egiaztapen-lanak egiteko edo 
beharrezkotzat jotzen duen dokumentazio gehigarria eskatzeko eskubidea, 
lizitatzaileek aurkeztutako informazioaren egiazkotasuna eta zehaztasuna ziurtatzeko 
edo haren edukia argitzeko helburu soilarekin. 
 
 
Oharra: 
 
Euskal Autonomia Erkidegoko Kontratisten Erregistro Ofizialean edo Estatuko 
Lizitatzaileen eta Enpresa Sailkatuen Erregistro Ofizialean inskribatuta dauden 
lizitatzaileek indarrean dagoen inskripzio-ziurtagiriaren kopia aurkeztu ahal izango dute, 
9. baldintza honetako 2., 3. eta 4. zenbakietan eskatutako dokumentazioaren ordez. 
Ziurtagiri horrekin batera, lizitatzailearen erantzukizunpeko adierazpena aurkeztu 
beharko da, ziurtagirian jasotako inguruabarrak ez direla aldatu adieraziko duena. 

10. Dokumentazioa irekitzea eta esparru-akordioan onartua izatea 
 
Esparru-akordioan onartua izateko dokumentazioa aurkezteko epea amaituta, Ebaluazio 
Batzordeak (GECASA eta AUSAko langileek osatua) artxiboa irekiko du eta 
aurkeztutako dokumentazioa berrikusiko du. Aurkeztutako dokumentazioan zuzendu 
daitezkeen akatsak edo omisioak ikusten baditu, gehienez ere hiru egun balioduneko 
epea emango dio lizitatzaileari horiek zuzendu ditzan, eta ohartaraziko zaio behin betiko 
kanporatuta geratuko dela emandako epean dokumentazioa zuzentzen ez badu. 
 
Ondoren, Ebaluazio Batzordeak kontratazio-organoari helaraziko diote lizitatzaile 
guztiak esparru-akordioan onartzeko proposamena, baldin eta, sorta bakoitzean, 
ABPAn ezarritako gaitasun- eta kaudimen-baldintzak betetzen badituzte. 
 
Kontratazio-organoak, Ebaluazio Batzordearen proposamena ikusita, lizitatzaile horiek 
esparru-akordioan onartzea erabakiko du. 
 
Esleipena GECASAko kontratatzailearen profilean argitaratuko da, eta esparru-
akordioan onartutako lizitatzaileei eta onartu ez direnei jakinaraziko zaie. 
 
 
11. Esparru-akordioa formalizatzea 
 
Esparru-akordioa formalizatzean burutuko da. 
 
Esparru-akordioa dokumentu pribatuan formalizatuko da, esleipenaren jakinarazpena 
bidali eta hamabost egun balioduneko epea igaro ondoren. 
 
Esparru-akordioa formalizatzen denean, esleipendunek ABPA ere sinatu beharko dute, 
kontratu-izaera izango duena. 
 
 
12. Esparru-akordioa suntsiaraztea 
 
Esparru-akordioa suntsiarazteko arrazoia izango da kontratuko betebeharrak ez 
betetzea, Kode Zibilaren 1.124. artikuluan ezarritakoarekin bat etorriz, baita ABPAn eta 
SBELDaren 113. artikuluan ezarritako edozein arrazoi ere.  
 
Esparru-akordioa enpresa bati egotz dakiokeen arrazoiren batengatik suntsiarazteak 
enpresa horri bakarrik eragingo dio, eta indarrean jarraituko du baldintza guztietan, 
GECASAk esparru-akordioa sinatu duen gainerako enpresei dagokienez. 

3. kapitulua. Esparru-akordioan oinarritutako kontratuak 

 
 
13. Prezioa zehazteko formula 
 
Agiri honen 14. eta 17. atalek aurreikusitakoaren ondorioetarako, gas naturalaren 
prezioak termino finko bat izango du, €/(kWh/egun)-etan adierazia, fakturatu beharreko 
eguneroko emariaren arabera, eta termino aldakor bat, €/kWh zentimoetan adierazia, 
kontsumo errealaren arabera. 
 
Agiri honen 6. atalean adierazi den moduan, esparru-akordioan oinarritutako kontratu 
bakoitzaren eskaintza eskaerarekin batera adieraziko dira aplikatu beharreko termino 
finkoa eta aldakorra zehazteko irizpideak, eta horien arabera aurkeztu beharko dituzte 
enpresek beren eskaintzak. 
 
 
14. Kontratuak esleitzeko prozedura 
 
14.1. Eskaintza ekonomikoaren eskaera igortzea 
 
Esparru-akordioa sinatu ondoren, eta hura indarrean dagoen bitartean, GECASAk 
urtero eskatuko die enpresei gas naturalez hornitzeko kontratuak esleitzeko eskaintza 
ekonomikoa aurkez dezaten. 
 
Horretarako, GECASAk eskaintza ekonomikoaren eskaera bat bidaliko dio enpresa 
bakoitzari, Eusko Jaurlaritzaren aplikazio elektronikoaren bidezko agerraldi 
elektronikoaren bidez, lizitatzaileek emandako helbide elektronikora. Eskaerak eduki 
hau izango du: 
 
- Lizitazioaren gehieneko aurrekontua (BEZ barne), kontratuaren balio zenbatetsia 

(BEZik gabe) eta termino aldakorraren erreferentziako batezbesteko prezioa. 
 
- Kontratatutako eguneko emaria, aurreikusitako kontsumoa eta aurreko hamabi 

hilabeteetan metatutako kontsumoa. 
 
- Hornitze-puntuaren ezaugarriak (HPUK; enpresa banatzailea; hornidura-puntuaren 

konexioaren presioa sareetara; dagokion tarifa-taldea; kontagailuaren eta 
bihurgailuaren datuak). 

 
- Kontratuaren iraupena. 

 
- Aplikatu beharreko termino finko eta aldakorrak zehazteko irizpideak. Alde 

horretatik, eskaintzaren eskaerarekin adieraziko da eskaini beharreko termino 
aldagarriak berrikusi ezin den prezioa izan behar duen (kontratu osoan prezio 
konstantea) edo, bestela, prezio berrikusgarria izango den. Azken kasu horretan, 
eskaintza-eskaerek prezio aldakorra zehazteko erabiliko den egitura adieraziko 
dute, une bakoitzean egokitzat jotzen diren parametroekin (Brent, TTF, MIBGAS 
kotizazioak, kanbio-tasen kotizazioak, etab.), baita termino aldakorra zein 
maiztasunekin eta nola berrikusiko den ere. 

- Eskaintzak aurkezteko epemuga. 
 
Eskaintza-eskaeran adierazten diren kontratatutako kontsumoak eta potentziak gutxi 
gorabeherakoak baino ez dira izango, eta ez dute GECASArentzat loturarik izango, eta 
GECASAk ez du hornidura-gunean kWh guztiak kontsumitu beharrik izango. Beraz, 
ezin izango dira erreklamatu, ez zigortu edo gainkargatu zenbatetsitako bolumena edo 
kontsumoa desbideratzea, ez eta kontsumo-forman edo -kurban egindako aldaketak 
ere. Hornitu beharreko gas naturalaren bolumena kontratuaren indarraldian zehar 
agerian jartzen diren beharren araberakoa izango da, eta GECASAk ez du inolaz ere 
gas naturalaren kantitate maximo edo minimo bat kontsumitzeko konpromisorik 
hartuko. Enpresa merkaturatzaileak ezin izango du errekargurik edo zigorrik ezarri 
aurreikusitako kontsumoaren eta benetan hornitutako bolumenaren arteko 
diferentziengatik. 
 
Eskaintza eskaera bakoitzarekin batera eskaintza ekonomikoaren eredu bat atxikiko da 
eranskin moduan. 
 
 
14.2. Enpresek eskaintza ekonomikoa aurkeztea 
 
Eskabidea jaso ondoren, eta bertan adierazitako gehieneko epean, esparru-akordioa 
sinatu duten enpresek beren eskaintza ekonomikoak aurkeztu beharko dituzte —Eusko 
Jaurlaritzak http://www.contratacion.euskadi.eus helbidean duen aplikazioaren 
bitartez—, GECASAk eskaintza eskaerarekin batera emandako ereduaren arabera eta 
GECASAk bidalitako eskaintza eskaeran aurretiaz aurreikusitakoaren arabera: 
 
 
14.3. Kontratuak esleitzea 
 
Ondoren, Ebaluazio Batzordeak esleipen-proposamen txostena egingo du, eta, 
agiriaren 13. atalean adierazitako formula aplikatuz, hornikuntza-punturako guztizko 
prezio baxuena duen eskaintza identifikatuko du. Esleipen-proposamen txostena 
ikusirik, kontratazio-organoak kontratua esleituko du, GECASAk eskaintza eskeran 
adierazitako eperako, eta arrazoituta hala jakinaraziko die enpresa esleipendunari eta 
gainontzeko lizitatzaileei. 
 
Kontratua esleitu aurretik, esleipendun gisa proposatutakoak, GECASAk hala eskatzen 
duenean, hurrengo dokumentazioa aurkeztu beharko du: 
 
- Kontratua gauzatzeak eragindako kalte pertsonal eta materialengatiko kalte-

ordainak estaliko dituen erantzukizun zibileko aseguru-poliza bat kontratatu dela 
egiaztatzen duen agiria. Poliza horrek ezbehar bakoitzeko gutxienez 5.000.000 €-
ko aseguratutako zenbatekoa izango du, eta Patronalaren erantzukizun zibilean 
biktima bakoitzeko 300.000 €-ko azpimuga. 
 

- Indarrean dauden xedapenek ezarritako zerga-betebeharrak eta Gizarte 
Segurantzarekikoak egunean izatearen egiaztagiriak. 

 
- Behin betiko bermea, eskainitako azken prezioaren %5ekoa, BEZa kenduta. 
 
 

http://www.contratacion.euskadi.eus/


 
 

13 

 
Bermea SPKLren 108. artikuluan aurreikusitako moduetako batean eratu ahal izango 
da, eta ez da beharrezkoa izango Gordailu Kutxa Orokorrean eratzea. Behin betiko 
berme hori Sektore Publikoko Kontratuen Legearen 110. artikuluan adierazitako 
kontzeptuei dagokie. 

 
Edozein arrazoi dela-eta, esparru-akordioa sinatu duten enpresetako bakar batek ere ez 
badu eskaintzarik aurkezten edo eskaintza hori eskaeran adierazitako gehieneko lizitazio-
aurrekontuaren azpitik ez badago, kontratua esleitzeko hasitako prozedura hutsik 
geratuko da, eta esparru-akordioa sinatu duten enpresei eskaintza ekonomikoa aurkez 
dezaten eskatuko zaie berriz, agiri honen 14.1 atalean aurreikusitako prozedura jarraituz.  
 
14. baldintza honetan (14.1, 14.2 eta 14.3) deskribatutako esleipen-prozedura errepikatu 
egingo da esparru-akordioa indarrean dagoen bitartean, hurrengo kontratuak esleitzeko. 
 
 
15. Kontratuak formalizatzea 
 
SBELDaren 73.3 artikuluan ezarritakoarekin bat etorriz, kontratuak esleitzearekin batera 
burutuko dira; ez da kontratu-dokumenturik formalizatu beharko, eta ez da beharrezkoa 
izango artikulu horren 2. atalean ezarritako hamabost egun balioduneko epea betetzea. 
Hala ere, enpresa esleipendunak eskatzen badu, dagokion kontratua formalizatuko da. 
ABPA eta kontratua bat ez badatoz, ABPA nagusituko da, bertan jasota baitaude 
esparru-akordioa sinatu duten alderdiek beren gain hartu dituzten eskubideak eta 
betebeharrak. 
 
Esparru-akordio batean oinarritutako kontratuen esleipena argitaratuko da kontratuak 
esleituak izan diren hiru hilekoa bukatu ondorengo hurrengo hogeita hamar egunetan, 
SBELDaren 79.3 artikuluan ezarritako baldintzetan.  
 
Esleipendunari egotz dakizkiokeen arrazoiengatik ezin bada dagokion kontratua burutu, 
GECASAk hurrengo enpresari esleitu ahal izango dio, eskaintzen sailkapen-
hurrenkeraren arabera. 
 
 
16. Kontratuak egikaritzea 
 
Gas naturalaren hornidura-kontratua honako hauei hertsiki lotuta gauzatuko da: ABPA, 
esparru-akordioa, GECASAk bidalitako eskaintza eskaera, enpresa esleipendunaren 
eskaintza ekonomikoa eta gas naturalaren eta, oro har, hidrokarburoen hornidurari eta 
merkaturatzeari aplikatu beharreko araudi sektoriala. 
 
Enpresa kontratistak ezin izango dio hornidurari aplikatu kontratua esleitzeko 
ezarritakoez bestelako baldintzarik, ezta ABPAn edo sinatutako esparru-akordioan 
ezarritakoaren aurka egongo denik ere. 
 
Kontratuak enpresa kontratista bakoitzaren arrisku eta menturaren pean egikarituko 
dira. 
 
GECASAk edonoiz eta edozein bitarteko erabiliz kontrolatu, egiaztatu eta gainbegiratu 
ahal izango du kontratu-betebeharrak behar bezala betetzen eta egikaritzen direla. 

Enpresa kontratistak kontratuaren xede den hornidura behar bezala egiteko behar 
diren eragiketa guztiak egin beharko ditu, baita dagozkion administrazio-organoen eta 
prozesuan parte hartzen duten gainerako subjektuen aurrean egin beharreko tramite 
eta kudeaketa guztiak ere. Enpresa merkaturatzailea izango da enpresa 
banatzailearekiko bitartekaria gorabeherak ebazteko, bere aurrean izapidetu beharko 
direlarik horniduraren kalitateari buruzko erreklamazioak, eta indarrean dagoen 
araudiaren arabera, aplikatzen dituen deskontuak edo konpentsazioak fakturetara 
eraman beharko ditu. 
 
Era berean, enpresa kontratistaren betebeharra izango da ABPAn ezartzen diren 
zerbitzu gehigarriak ematea, eta horien kostua kontratuaren prezioan sartuta dagoela 
ulertuko da. 
 
Enpresa merkaturatzaileak arreta-telefono bat jarriko du GECASAren eskura, eguneko 
hogeita lau orduetan, horniduraren edozein arazo konpontzeko; posta elektronikoko 
helbide bat; eta horniduraren kontsumoari eta fakturazioari buruzko informazioa 
Internet bidez eskuratzeko aukera. Gainera, enpresa merkaturatzaileak kudeatzaile bat 
izendatu beharko du GECASArekin harremanetan jartzeko, hornidura-kontratuak 
irauten duen bitartean. 
 
Enpresa kontratistak une bakoitzean indarrean dagoen araudi sektorialak eskatzen 
dituen aseguru-polizak kontratatu beharko ditu. 
 
 
17. Prezioa zehaztea eta ordaintzea 
 
Prezioa hilero fakturatuko da, dagokion eskaintza-eskaeran eta kontratuaren 
esleipendunaren eskaintzan bertan ezarritakoarekin bat etorriz, termino finkoa, 
€/(kWh/egun)-etan adierazia, fakturatu beharreko eguneroko emariari aplikatuz, eta 
termino aldakorra, € zent./kWh-etan adierazia, fakturazio-xede den hilabetearen 
kontsumo errealari aplikatuz. 
 
Faktura bakoitza hogeita hamar eguneko epean ordainduko da, GECASAk faktura 
horren termino guztiak egiaztatu ondoren. 
 
Enpresa merkaturatzaileak ordainsariei eta kanonei, BEZari eta Hidrokarburoen 
gaineko zergari buruzko zenbatekoak xehatu beharko ditu faktura bakoitzean.  
Halaber, termino aldakorraren balioen xehetasuna erantsi beharko du (deribatuen 
batezbesteko prezioak eta kanbioko batezbesteko tasa), agiriaren 12.2. atalean 
ezarritakoaren arabera, termino hori eguneratu denean. 
 
Enpresa merkaturatzaileak fakturetan jaso beharko ditu hornikuntza benetan hasi den 
datatik aurrera jasotzen dituen kontsumoko datu historikoak. 
 
 
18. Enpresa merkaturatzaile kontratistaren erantzukizuna 
 
Enpresa kontratistaren betebeharra izango da GECASAri edo hirugarrenei kontratua 
burutzeko egin beharreko lanen ondorioz sortzen zaizkien kalte-galera guztiak 
ordaintzea. 

Enpresa kontratista izango da egiten dituen lanen eta egiten dituen prestazio eta 
zerbitzuen kalitate teknikoaren erantzule, bai eta kontratua gauzatzean egiten diren ez-
egite, akats, metodo desegoki edo ondorio okerrek erakunde kontratatzaileari edo 
hirugarrenei eragiten dizkieten ondorioen erantzule ere. 
 
Atal honetan aurreikusitakoa beteko da, gas naturalaren sektoreko araudian 
aurreikusitakoaren arabera, legez edo erregelamendu bidez gerta daitekeen beste 
edozein erantzukizunen kalterik gabe. 
 
 
19. Enpresa kontratistaren betebeharrak 
 
ABPAn ezarritako beste edozein betebeharrez gainera, enpresa kontratistak betebehar 
hauek izango ditu: 
 
- Enpresa banatzailearekiko bitartekari-lanak egitea, hornitutako gas naturalak legez 

eskatutako kalitatea izan dezan eskatzeko, eta, halaber, dagozkion hobarien edo 
kalteordainen kobrantza erreklamatzeko. 

 
- SBELDaren 105. artikuluan xedatutakoa betez, ingurumenari dagokionez, 

kontratuaren baldintza berezi hau ezarri da: prestazioan sortutako hondakin guztiak 
ingurumen-irizpideen arabera kudeatzea, hiri-hondakinen parekoen gaikako bilketa 
aplikatuta, eta arriskutsutzat sailkatutako ontzien eta hondakinen kudeaketa ona 
egitea, eta fabrikazio-prozesuan energia berriztagarrien erabilera sustatzea. 
Baldintza hori funtsezko kontratu-betebeharra izango da. 

 
 
20. Hornidura jasotzea 
 
Kontratuaren indarraldian egindako kontsumoak ondasunen entrega eta harrera gisa 
hartuko dira, kontratuaren hasiera-datatik berori amaitu arte. 
 
Kontratua indarrean dagoen bitartean, GECASAk erabakiko du ea enpresa kontratistak 
egindako prestazioa bat datorren prestazioa egikaritzeko eta betetzeko ezarritako 
aginduekin, eta, hala badagokio, eskatuko du kontratatutako prestazioak egin eta 
horiek hartzean antzemandako akatsak zuzendu daitezen. Enpresa kontratistari egotz 
dakizkiokeen akatsen edo okerren ondorioz, egindako lanak ez badatoz bat 
kontratatutako prestazioarekin, erakunde kontratatzaileak prestazioa atzera bota ahal 
izango du, eta ez du ordaindu beharrik izango edo, hala badagokio, ordaindutako 
prezioa berreskuratzeko eskubidea izango du. 
 
 
21. Kontratuak suntsiaraztea 
 
21.1. Suntsiarazteko arrazoiak 
 
Kontratuak suntsiarazteko arrazoia izango da kontratuko betebeharren edozein ez-
betetze, Kode Zibilaren 1.124. artikuluan ezarritakoaren arabera. 

Edozein prozeduratan kaudimengabeziaren deklarazio eta, konkurtsorik badago, 
likidazio-fasearen irekierak, kontratua suntsiaraztea ekarriko dute beti. Konkurtso-
deklarazioaren kasuan, eta likidazio-fasea irekitzen ez den bitartean, GECASAk, 
aukeran, kontratuarekin jarraituko du kontratistak kontratua egikaritzeko berme 
nahikoak ematen baditu haren iritziz. 
 
Aipatutako suntsiarazte-kasuetako edozeinetan, baldintza honetan jasotako 
arrazoiengatik edo legez bidezkoak diren beste edozein arrazoirengatik, suntsiaraztea 
automatikoki gauzatuko da, eta baldintza bakarra izango da GECASAk kontratistari 
horretarako erabakia jakinaraztea. 
 
Jakinarazpen hori jaso ondoren, enpresa kontratistak GECASAk hari entregatutako 
dokumentuak eta kontratuaren ondorioz sortutako dokumentuak entregatu beharko 
dizkio GECASAri, horrek hala eskatzen badio. 
 
Kontratua bi aldeak ados jarrita suntsiarazi ahal izango da, baldin eta, soilik, enpresa 
kontratistari egotz dakiokeen bestelako suntsiarazte-arrazoirik ez badago, eta, betiere, 
interes publikoko arrazoiak direla-eta kontratuarekin jarraitzea ez bada beharrezkoa 
edo ez bada komeni. 
 
 
21.2. Suntsiaraztearen ondorioak 
 
Baldintza honetan aurreikusitako arrazoiengatik kontratua etetearen ondorioz sor 
daitezkeen erantzukizun ekonomikoak, bai eta legez bidezkoak diren beste edozein 
erantzukizun ere, kontratua amaitu ondoren likidatuko dira, eta ez da eragozpen izango 
GECASAk hornidura gauzatzen jarraitzeko. 
 
Kontratua suntsiarazten den kasu guztietan, enpresa kontratistak eskubidea izango du 
benetan emandako eta GECASAren adostasunarekin jasotako gasaren horniduraren 
prezioa jasotzeko. 
 
Kontratua enpresa kontratistari egotz dakiokeen arrazoiren batengatik suntsiarazten 
bada, enpresak GECASAri ordaindu beharko dizkio eragindako kalteak. Kalte-
ordainaren zenbatekoa, gutxienez, bi hauen artean egongo da: suntsiarazi den 
kontratuaren arabera, kontratua suntsiarazi den egunetik kontratua amaitzeko hasiera 
batean aurreikusitako datara bitartean, GECASAk ordaindu beharko lukeen 
zenbatekoaren eta kasuan kasuko enpresa merkaturatzailearekin sinatu beharreko 
kontratu berriaren prezioak aplikatzeagatik GECASAk ordaindu beharreko 
zenbatekoaren artean. Kalte-ordaina kontratistari ordaindu gabeko fakturazioaren 
gainean gauzatuko da, eta zenbateko horretatik gorako zenbatekoan erreklamazio 
gehigarria egingo da. 
 
Kontratua bi aldeak ados jarrita suntsiarazten bada, aldeek baliozkotasunez 
hitzartutakora egokituko dira beren eskubideak. 
 



 
 

 

 
 
 
 
 
 
 
 
 
 
 
 
 
 
 
 

ERANSKINAK 
 



 
 

 

1. eranskina 
 

PARTE HARTZEKO ESKABIDEA 
 
 

 
ESPARRU AKORDIOAN ONARTZEKO ESKAERA 

 
 
…………. jaunak/andreak, ..... helbidea eta ………. NAN zk. dituenak, ……………. 
helbidea eta ………… IFZ dituen …………………ren ordez, jarduteko gaitasunaren 
erabateko jabetza izanik, Gestión de Centrales del Añarbe SA gas naturalez hornitzeko 
esparru-akordioa eraentzen duen baldintza ekonomiko-administratiboen eta baldintza 
teknikoen agiria ezagututa, ondorengo hau 
 
 

ESKATZEN DU: 
 
CUPS ES0229100002439449SD hornidura-puntuan gas naturala Gestión de Centrales 
del Añarbe, SAri hornitzeko esparru-akordioan onartzea. 
 
 
 
 
 
 
 
……………………………(e)n, ………….ko …………………aren ..….(e)(a)n 
 
 
 
 
Sin.: .…………………………… 



 
 

 

2. eranskina 
 

ERANTZUKIZUNPEKO ADIERAZPENA 
 (KONTRATATZEKO DEBEKURIK EZ) 

 
 
…………………………… jaunak/andreak —helbidea: ……………………………; NAN: 
……………………………—, …………………………… helbidea eta 
…………………………… IFK duen ……………………………(r)en ordezkari gisa, 
jarduteko ahalmen osoz, Gestión de Centrales del Añarbe, SA gas naturalez hornitzeko 
esparru-akordioa arautzen duten administrazio-baldintza partikularren eta preskripzio 
teknikoen agirien jakitun, 
 
 

ADIERAZTEN DU: 
 
Lehenik.- Dokumentazio hau aurkezteko datan, ez duela kontratatzeko inolako 
debekurik, Sektore Publikoko Kontratuen azaroaren 8ko 9/2017 Legearen 71. 
artikuluan ezarritakorik. Lege horren bidez, Europako Parlamentuaren eta 
Kontseiluaren 2014ko otsailaren 26ko 2014/23/EB eta 2014/24/EB zuzentarauen 
transposizioa egiten da Espainiako ordenamendu juridikora. 
 
Bigarren.- Berariaz onartzen duela erakunde kontratatzaileek gardentasun 
instituzionala ematea lizitatzeko, esleitzeko eta egikaritzeko prozesuaren ondoriozko 
datu guztiei (esleipendun suertatuz gero), prozesuaren amaierara arte. 
 
 
 
 
……………………………(e)n, …………ko ……………………aren ..….(e)(a)n 
 
 
 
 
Sin.: .…………………………… 



 
 

 

3. eranskina 
 

ADIERAZPENEN NOTARIO-AKTAREN EREDUA, LIZITATZAILEAK, ESPARRU-
AKORDIOAN ONARTUA IZATEKO ESKATZEN DEN KAUDIMENA 

EGIAZTATZEKO, BESTE ERAKUNDE BATZUEN KAUDIMENEAN OINARRITU 
NAHI BADU 

 
 
…………………………… jaunak/andreak —helbidea: ……………………………; NAN: 
……………………………—, …………………………… helbidea eta 
…………………………… IFK duen …………………………… enpresaren legezko 
ordezkari gisa, honako hau adierazten du: beren irismen osoan ezagutzen dituela 
Gestión de Centrales del Añarbe, SA gas naturalez hornitzeko esparru-akordioari 
dagokion lizitazioaren baldintzak, eta lizitazio horretan parte hartzen duela 
…………………………… [enpresa lizitatzailearen izena] enpresak. Adierazten du 
baduela eskatutako kaudimena —erantsitako dokumentuetan egiaztatzen denez—. 
Adierazten du, halaber, kontratua egikaritzeko behar diren bitartekoak lizitatzaile 
horren esku jartzeko borondate ezeztaezina duela, lizitatzaile hori esleipendun 
suertatuz gero —Kode Zibilaren 1257.2 artikuluan xedatutakoa berariaz onartuta—. 
Gestión de Centrales del Añarbe, SAk berariaz baimendu beharko du bitarteko horiek 
ordezkatzea edo aldatzea. 
 
Idatzi hori Gestión de Centrales del Añarbe, SAren aurrean aurkezteak berekin dakar 
konpromiso hori onartzea, baldin eta lizitatzailea esleipendun suertatzen bada. 
 
 
 
 
……………………………(e)n, …………ko ……………………aren ..….(e)(a)n 
 
 
 
 
Sin.: .…………………………… 
 


